КОМИ РЕСПУБЛИКАСА ЮРАЛЫСЬЛӦН
ИНДӦД

“Коми Республикаын терроризмлы паныд удж нуӧдысь комиссия котыртӧм йылысь” Коми Республикаса Юралысьлӧн 2006 во

кӧч тӧлысь 5 лунся Индӧдӧ вежсьӧмъяс пыртӧм йылысь
Шуа:

1. Пыртны “Коми Республикаын терроризмлы паныд удж нуӧдысь комиссия котыртӧм йылысь” Коми Республикаса Юралысьлӧн 2006 во кӧч тӧлысь 5 лунся Индӧдӧ татшӧм вежсьӧмъяс:

1) нимсӧ гижны тадзи:
“Коми Республикаын терроризмлы паныд удж нуӧдысь комиссияяс йылысь”;

2) водзкывйын “Россия Федерацияса Президентлӧн 2006 во урасьӧм тӧлысь 15 лунся 116 №-а Индӧд” кывъяс водзӧ содтыны “Терроризмлы паныд удж нуӧдӧм йылысь” Федеральнӧй оланпас,” кывъяс;

3) 4 пункт гижны тадзи:
“4. Урчитны, мый терроризмлы паныд удж нуӧдысь комиссияяссӧ лӧсьӧдӧны Коми Республикаын муниципальнӧй районъясса (кар кытшъясса) муниципальнӧй юкӧнъяслӧн мутасъясын.

Федеральнӧй оланпастэчас серти Коми Республикаын меставывса асвеськӧдлан органъяс:

1) лӧсьӧдӧны муниципальнӧй юкӧнъясын терроризмлы паныд удж нуӧдысь комиссияяс, кутшӧмъясӧс индӧма тайӧ пунктлӧн медводдза абзацын;

2) пырӧдчӧны терроризмысь ӧлӧдӧм серти, а сідзжӧ сылӧн лоӧмторъяс бӧрын артмӧм колясъяс чинтӧм да (либӧ) бырӧдӧм серти мероприятиеясӧ.”;

4) Коми Республикаын терроризмлы паныд удж нуӧдысь комиссияӧ пырысьяс лыдын, мый вынсьӧдӧма Индӧдӧн (содтӧд), (водзӧ – Комиссия):

пыртны Комиссияӧ пырысьяс лыдӧ А.В. Воронинӧс – Мыж вештан федеральнӧй службалӧн Коми Республикаын веськӧдланінса начальниклысь могъяс недыр кад олӧмӧ пӧртысьӧс (сёрнитчӧмӧн), петкӧдны сэтчӧ пырысьяс лыдысь И.Н. Ванеевӧс.
2. Тайӧ Индӧдыс вынсялӧ сійӧс кырымалан лунсянь.
Коми Республикаса Юралысь 

2018 вося вӧльгым тӧлысь 23 лун

